
Shri Namamauktikamala

శ్రీనామమౌక్తికమాలా

యత్పదామ్భోరుహధ్యానవిశ్వస్తాశేషకల్మషః ।
వస్తుతాగుపయాతోఽహంయామునేయం నమామి తమ్ ॥ ౧॥
శ్రీనామమౌక్తికైర్మాలా  యామునార్యేణ నిర్మితా ।
ఋషిసూక్తి (శుక్తి) సముద్భూతైర్నిర్దోషైః    శ్రుతిసాగరే  ॥౨॥
ఆరాధనాయ హరయే జగదానన్దదాయినే  ।
శ్రీనాథనాయకపతి  (మణిః)నారాయణగుణాన్వితా ॥ ౩॥
సర్వకల్యాణజననీ జగన్మఙ్గలవైభవా   ।
మనీషిభిర్మహాభాగైర్వైష్ణవైర్ధ్రియతామియమ్      ॥ ౪॥
శ్రీమన్నారాయణాద్రీశ   శ్రీమన్నఞ్జనశైలప    ।
శ్రీమద్వృషభశైలేన్ద్ర    శ్రీమత్సింహనగాధిప  ॥ ౫॥
శ్రీశేషగోత్రాభరణ   శ్రీనివాసేతి  కీర్తయే ।
అచ్యుతానన్ద గోవిన్ద ముకున్ద గరుడధ్వజ ॥౬॥
జగదానన్దజనక  జగజ్జన్మాదికారణ  ।
నారాయణ జగన్నాథ శరణాగతవత్సల ॥ ౭॥
సత్యసఙ్కల్ప సర్వజ్ఞ సత్యకామ సనాతన ।
నిస్సమాభ్యధిక స్వస్థ స్వే మహిమ్ని ప్రతిష్ఠిత   ॥౮॥
త్రివిక్రమ   త్రిలోకేశ  శఙ్ఖచక్రగదాధర   ।
రమానాథ రసానాథ నీలానాథ నిరఞ్జన  ॥౯॥
నిత్య నిర్దోష  నిస్సీమమహావిభవ శాశ్వత ।
త్రిగుణాతీత  షాడ్గుణ్యపరిపూర్ణ  పరాత్పర ॥ ౧౦॥
పురుషోత్తమ రమానాథ పుణ్యశ్రవణకీర్తన  ।
నిర్వికార నిరాతఙ్క నిత్యానన్ద నిరామయ ॥ ౧౧॥
యఝేశ యజ్ఞపురుష  పుణ్డరీకాక్ష  మాధవ ।

1



శ్రీనామమౌక్తికమాలా

వాసుదేవ విభో విష్వక్సేన వైకుణ్ఠ  వామన ॥ ౧౨॥
నీలవర్ణార్ణవశయ   శ్రీవల్లభ   జగత్పతే ।
త్రయ్యన్తగీతాసఙ్ఖ్యేయసన్మఙ్గలగుణాకర    ॥ ౧౩॥
రమారమణ రాజీవదలచారువిలోచన ।
నిత్యయౌవనసౌన్దర్యశీల  దివ్యగుణార్ణవ  ॥ ౧౪॥
వేదవేద్య విశాలాక్ష విశ్వమ్భర ధరాపతే ।
దాశార్హ దేవదేవేశ దామోదర దయానిధే ॥ ౧౫॥
ధరణీధారకాధారనిలయాధోక్షజావ్యయ ।
యోగిధ్యేయ జగద్వన్ద్య  జగత్స్వామిన్ జనార్దన  ॥ ౧౬॥
నారసింహ హయగ్రీవ  హరే ప్రహ్లాదవత్సల   ।
లోకాధార పరాధార ఆత్మాధార ధరాధర ॥ ౧౭॥
రథాఙ్గపాణే  సర్వేశ సర్వలోకసమాశ్రయ  ।
భూతభవ్యభవన్నాథ వేఙ్కటాచలనాయక ॥ ౧౮॥
కృష్ణ విష్ణో విశాలాక్ష వైజయన్తీవిరాజిత  ।
క్షీరార్ణవశయానన్త  శరణ్యాశ్రితవత్సల  ॥ ౧౯॥
సర్వాత్మన్ సర్వలోకేశ సర్వ సర్వాత్మనాయక ।
కరుణాకర కాలజ్ఞ సర్వలోకనియామక ॥౨౦॥
ముఞ్జీకేశ  హృషీకేశ కేశిమర్దన  కేశవ ।
నరకాన్తక కాకుత్స్థ కాలాత్మన్ కాలపాచక ॥౨౧॥
కరీన్ద్రవరదానన్ద  శ్రీధర  శ్రీనికేతన  ।
నిరవద్య పరబ్రహ్మన్  సర్వలోకపదాశ్రయ  ॥౨౨॥
నాథసేవ్యపదామ్భోజ వకులాభరణాశ్రయ  ।
రామారామాభిరామాఙ్గ రామకృష్ణేతి  కీర్తయే  ॥౨౩॥
శ్రీమద్వేఙ్కటనాథమాదిపురుషం  పూర్ణం  పరం శాశ్వతం

శ్రీనాథం  శరణాగతార్తిహరణం నారాయణం సంశ్రయే  ।
కృష్ణం  విష్ణుమనన్తమచ్యుతమజం  గోవిన్దమిన్దీవర  -
శ్యామం నన్దకశఙ్ఖచక్రరుచిరం    ధ్యాయన్ భజే కీర్తయే ॥౨౪॥

యేనైతత్పఠ్యతే  నానామ్నాష్టావింశోత్తరం  శతమ్ ।

అనిష్టపక్షక్షపణమిష్టావాప్తిరవాప్యతే   ॥౨౫॥
ఇతి శ్రీనామమౌక్తికమాలా  సమ్పూర్ణా ।

